
biznesda yoki sheriklikda asosiy bo‗lgan yoki u ishlaydigan jamoat 

kompaniyasining aktsiyadori bo‗lgan kishiga bitta ayol biznesini boshlagan kishiga 

teng ravishda murojaat qilishadi.  

Annotatsiya: Maqolada mamlakatning turizm ob’ekti sifatidagi ba’zi 

imkoniyatlari ko‘rib chiqilgan. O‘zbekistonda xalqaro (ziyorat,  tog‘,  yekologik va 

b. ) turizm turlarini tashkil yetish masalalari yoritilgan.Shuningdek, turizmni 

rivojlantirish bo‘yicha tavsiyalar berilgan.  

Kalit so‘zlar:  turizm, ziyorat turizmi, tog‘  turizmi, yekologik turizm, tarixiy 

turizm, sanatoriy, kurort, mineral suvi, balchiq.  

Kirish. Jahon mamlakatlari mavjud tabiiy  imkoniyatlardan samarali 

foydalanish maqsadida xalqaro turizmga katta e‘tibor  qaratmoqda.   Turizm  

dunyodagi  ko‗pgina  davlatlar iqtisodiyotining muhim daromad manbaiga aylanib 

ulgurdi. Turistik  resurslaridan  samarali foydalanish  va  eng  avvalo,  rivojlangan  

turistik  industriyani  hamda  dam  olishni  tashkil etish,  mamlakat  ijtimoiy-

iqtisodiy   rivojlantirish  muammolarini  yechishda  muhim yo‗nalishlardan  biri.   

Shu  bilan  birga mamlakatda mehnat resurslarining  bandligi   muammosini  ham  

ijobiy  hal  qilish  mumkin.   

Butunjahon sayyohlik tashkiloti turizm sohasida eng tez rivojlanayotgan 

davlatlar ro‗yxatini tuzdi va bu ro‗yxatda  20 ta davlatlar orasida   O‗zbekiston 4- 

o‗rinda qayd etilgan. 2023-yilda O‗zbekistonda turizm sohasidan olingan daromad 

miqdori 1,72 mlrd dollarni tashkil etdi. Zero, Qashqadaryo viloyatining Shahrisabz 

shahri 2024 yilda Iqtisodiy Hamkorlik  Tashkilotining turizm poytaxti sifatida 

tanlanganligi bejiz emas. Bu haqida  tashkilot bosh kotibi Xusrav Noziriyning 

ta‘kidlashicha, hamkorlikning yana bir ustuvor yo‗nalishi turizmdir. Shahrisabz 

shahrining  turizm poytaxti sifatida tanlanganligidan maqsad turizm doirasida 

tadbirlarni o‗tkazish va turizmni rivojlantirish ekanligiga, bosh kotibi Xusrav 

Noziriy tomonidan izoh berilgan. AQShning Forbes jurnali O‗zbekistonni 2024-

yilda dunyodagi borib ko‗rish kerak bo‗lgan ajoyib, eng yaxshi sayyohlik  

yo‗nalishlari ro‗yxatiga kiritdi. Shu  boisdan  O‗zbekistonning  turli  mintaqalarida  

turizmning  qator  turlarini rivojlantirishga qaratilgan tadqiqotlar olib borish va 

tavsiyalar ishlab chiqish muhim ilmiy-amaliy ahamyatga ega. 

Asosiy qism. Zamonaviy turizm sanoati iqtisodiyotning yuqori daromad 

keltiradigan va jadal rivojlanib borayotgan yirik tarmoqlaridan bo‗lib, u dunyo 

xalqlari madaniyati sohasida amaliy muloqot vazifasini o‗tamoqda. Turizmni 

rivojlantirish mamlakatlar, millatlar o‗rtasida ijtimoiy-iqtisodiy aloqalarning 

kengayishiga yo‗l ochadi va turli kasb egalari uchun malaka oshirish imkonini 

beradi. Sayyohlik dunyodagi ko‗plab davlatlarda daromad olishning asosiy 

sohalaridan biridir. Jahon miqyosida turizm tez sur‘atlar bilan rivojlanib 

borayotgan  tarmoqlardan biri  bo‗lib, so‗nggi yillarda dunyo bo‗yicha mehnat 

resurslarining 10 foizdan oshig‗i  bevosita  turizm  sohasi  bilan  shug‗ullanmoqda. 

Ammo, koronavirus tufayli vujudga kelgan inkirozdan eng katta zarar ko‗rgan 

sohalardan biri ham turizm sohasidir quyida shu haqida ma‘lumotlar keltirildi (1-

jadval). Pandemiyagacha xalqaro turistlar soni 1,5 mlrd kishiga yetgan bulsa, 2020 

yilda bu ko‗rsatkich 381 ming kishiga teng bo‗lib, kiskarish 74 foizni tashkil etgan.  

1-jadval 

Xalqaro turizm faoliyatlarida ishtirok etgan kishilar soni
 
 

Yillar 1950 1980 2000 2015 2019 2020 2030 

Turistlar 

soni, mln 

25  278  674  1,2 1,5 381 1,8 

Manba: UNWTO, 2016:1, Worldometers, 2017. 2 UNWTO, 2016. 

 COVID-19 pandemiyasining aviatsiyaga ta‘siri tufayli, Xalqaro havo 

transporti assotsiatsiyasi (IATA) ma‘lumotlariga ko‗ra, 2020-yilda ushbu sohada 

band bo‗lganlar soni 46 milliondan 41,7 million kishiga qisqardi, bu esa ish 

o‗rinlarining 52,5 foizini yo‗qotishiga olib keldi, turistik sayohatlar esa 58 foizga 

qisqardi. 

Jumladan, O‗zbekistonda pandemiya boshlangan 2019 yilda 

mamlakatimizga tashrif buyurgan chet ellik sayyoxlar soni 6,7 mln. kishini tashkil 

kilgan bo‗lsa, bu ko‗rsatkich 2021 yilda 1,9 mln kishini tashkil etdi. 2022 yildan 

vaziyat bir qadar o‗nglana boshladi, ammo hali pandemiyagacha davr 

ko‗rsatkichlaridan ancha past darajadadir (2-jadval). 

2-jadval  

2019-2023 yillarda O„zbekistonga chet ellik turistlar tashrifi 

Yillar 2018 2019 2020 2021 2022 2023 

Turistlar 

soni, mln 

53 6,7 1,5 1,9 5,9 6,6 

 

2020-yilda O‗zbekistonga 2019-yilga nisbatan 4,5 baravar kam xorijliklar va 

fuqaroligi bo‗lmagan shaxslar tashrif buyurgan. 2023-yilda esa O‗zbekistonga chet 

ellik turistlar tashrifi oshib, 2019 –yildagi ko‗rsatkichga tenglashib qolganligini 

ko‗rishimiz mumkin. 

Mamlakatlarning  turizm  salohiyati   bevosita mintaqaning  ijtimoiy-

iqtisodiy rivojlanganlik  darajasi,  tabiat  komplekslari ya‘ni, tabiiy sharoiti,  texnik  

infratuzilmalarining   rivojlanganligi, xizmat ko‗rsatish tizimi, madaniyat, san‘at, 

ilm-fanning rivojlanganligi bilan, ya‘ni bir so‗z bilan aytganda, mamlakatning 

tabiiy va iqtisodiy-geografik o‗rni bilan bog‗liq. Jumladan, O‗zbekiston xalqaro 

turizm sohasida imkoniyatlarining kattaligi bilan dunyoning ko‗plab 

mamlakatlaridan tubdan farq qiladi. 

Keyingi yillarda  O‗zbekistonda ham dunyoning boshqa yetakchi davlatlari 

qatorida  turizm sohasida yuqori o‗rinlarni tutishda faollik ko‗rsatmoqda. 

Jumladan, ko‗plab xalqoro nashrlar fikriga ko‗ra, mamlakatimiz 2020-yilda eng 

jozibador sayyohlik joylaridan biriga aylandi. Va yana Buyuk Britaniyaning The 

Telegraph gazetasi tashrif buyurishi lozim bo‗lgan shaharlar ro‗yxatida 

mamlakatimizning yuragi Toshkent shahri haqida ma‘lumot berilgan. 2019-yilning 

yakuniga ko‗ra, O‗zbekistonga 6.748 million kishi tashrif buyurgan bo‗lib, bu 

2018-yil statistikasidan 125% ga ya‘ni 5,346 million kishiga ko‗pdir. Shu bilan 

birga turizm xizmatlarining eksporti 1,313 milliard dollarni tashkil etgan, 2018- 

yilda esa bu 1,041 milliard dollarga teng bo‗lgan. O‗zbekistonda pandemiyadan 

keyin  2022-yildan chet el fuqorolari tashrifi oshib bordi. Turistlarning  

O‗zbekistonga kelish maqsadini tahlili quyidagi jadvaldan ko‗rishimiz mumkin (3-

jadval). 

3-jadval  

Tashrif buyurgan chet el fuqarolarining maqsadi 

Qarindoshlarini 

ko‗rish uchun 

Dam 

olish 

uchun 

Davolanish 

uchun 

Xizmat 

yuzasidan 

Tijorat 

uchun 

O‗qish 

maqsadida 

2,2 mln kishi 169,8 

ming 

kishi 

44,4 ming 

kishi 

38,8 ming 

kishi 

9,1 ming 

kishi 

2,4 ming 

kishi 

Ma‘lumotlar asosida muallif tomonidan tuzilgan 

Manba: Statistika agentligi. 

Jadvaldan ma‘lumki, O‗zbekistonga turistlarning katta qismi qarindoshlarini 

ko‗rish uchun va dam olish uchun tashrif buyurgan.  Quyidagi 1-diagrammada 

O‗zbekistonga 2023 yilda eng ko‗p qaysi davlatlarning fuqarolari turistik 

maqsadda tashrif buyurganligi haqidagi diagramma keltirildi.

 

1-diagramma.  Davlatlar kesimida O‗zbekistonga tashrif buyurgan chet el 

fuqarolarining  soni (ming kishi hisobida). Manba: Statistika agentligi. Ekologiya, 

atrof-muhitni muhofaza qilish va iqlim o‘zgarishi vazirligi huzuridagi Turizm 

qo‘mitasi 

O‗zbekistonda ayniqsa, pandemiyadan keyingi davrda tog‗ turizmi, 

sog‗lomlashtirish turizmi va ekologik turizm  kabi yo‗nalishlarda tashrif 

buyuradigan turistlar soni oshib bordi. Mamlakatimiz tog‗li hududlar jumlasiga 

kirib, tog‗lar O‗zbekistonning 31,3 foiz maydonini egallashi va bu yerda mamlakat 

aholisining 10 foizdan ko‗prog‗i yashashi hech kimga sir emas. Tog‗ iqlimi,  toza 

va musaffo suv, archazorlarning keng tarqalganligi, ajoyib tabiat manzaralari, 

relefning turli shakllari,  nurash   jarayonida   vujudga kelgan qoya shakllari 

sayyohlarning diqqatini o‗ziga tortadi  [1; 321.  6;81-83].   Qishda qorning ko‗p 

bo‗lishi va uzoq vaqt erimay turishi,   relefning qulayligi yonbag‗irlarda qishda qor 

bilan bog‗liq bo‗lgan sport turlari bilan shug‗ullanishga imkon beradi. Tog‗ turizmi 

yo‗nalishiga asosan bahor va kuz oylarida turistlar tashrifi ortib boradi. Qish va 

yoz faslida tog‗ hududlarida turistlarni jalb etish uchun tabiat qo‗ynida dam olish 

uylarini ko‗paytirish, sharoitlarni yaxshilash turistik sig‗imni oshirishadi. Tabiiy-

hududiy mintaqalari bo‗lgan daryolarning suv havzalari, tog‗ oldi zonalari, cho‗l 

va adir hududlarining mavjudligi respublikamizda ovchilik turizmini 

rivojlantirishga turtki bo‗ladi [4; 243-245. 5;. 97-100]. 

Kurort va sog‗lomlashtirish joylariga sayohat - nafaqat davolash, balki 

termal tibbiyot muassasalarida surunkali kasalliklarni tiklash va davolash uchun 

rejalashtirilgan faoliyatdir. O‗zbekistonning  tog‗li  hududlari bebaho va hozirga 

qadar kam o‗rganilgan har xil kasalliklarni davolovchi shifobaxsh mineral suv 

manbalari, iqlim  xususiyati va sport-sog‗lomlashtirish joylariga  ega. Tog‗ va tog‗ 

1 333,30 

1 757,10 

2 155,20 

714,3 

106,5 100,3 42,5 45,5 37,1 29,6 25,6 23 18,6 16,2 15,2 15,1 14,7 12,4 0,00

500,00

1 000,00

1 500,00

2 000,00

2 500,00

Ўзбекистонга 2023 йилда чет давлатлардан келган туристлар 

сони (минг киши ҳисобида) 

oldi hududlari mineral  suvlarga  juda boy bo‗lib, bu yerlarda tibbiyotda 

foydalanadigan oltingugurtli, yodli, radonli va kuchsiz minerallashgan, ishqorli, 

termomineral suvlarning katta zahirasi mavjud [3; 69-71]. Ushbu manbalar asosida 

mamlakatda fizioterapevtik shifoxonalar, sanatoriy-kurortlar va boshqa 

sog‗lomlashtirish muassasalari tashkil etilgan [2;133-135].  O‗zbekistonning turli 

hududlarida 200 dan ortiq shifobaxsh yer osti mineral suvi va balchiq manbalari 

aniqlangan. Ushbu yer osti suvlari kimyoviy tarkibi, tibbiy-biologik va boshqa 

xususiyatlariga ko‗ra turli-tumandir.  

Bugungi kunda O‗zbekistonda sanatoriya va kurortlar soni va ularning 

sig‗imi mahalliy aholining foydalanishiga  ham yetarli emas. Ta‘kidlash joizki, 

O‗zbekiston hududi tog‗lar oralig‗ida (Chirchiq-Ohangaron, Farg‗ona vodiysi, 

Kitob-Shaxrisabz botig‗i va b.) joylashgan tekisliklar va cho‗llar bilan kontrast 

tabiatga ega mamlakat. O‗zbekistonda ko‗plab daryolar (Chirchiq, Zarafshon,So‗x, 

Isfara, Qashqadaryo, Surxondaryo va b.), ko‗llar (Arashon ko‗li va b.) va 

shifobaxsh mineral buloqlar (Turon, Chortoq, Abu Ali ibn Sino, Omonxona va b.)  

mavjud.  Bugungi kunda mamlakatimizda ichki va tashqi turizm tarmog‗ni ham 

kengaytirishda muhim ahamiyat kasb etadigan 57318 dan ziyod kishiga 

mo‗ljallangan maxsus sanatoriy, profilaktoriy, dam olish uylari ishlab turibdi. 

Turizmning bu yo‗nalishi hududlarda ichki va tashqi turizmni rivojlantirishga 

mahalliy aholini bandlik darajasini oshirishga sabab bo‗ladi. Buning uchun esa 

sig‗imi katta sanatoriy va kurortlarni tashkil etishni taqozo etadi. 

O‗zbekiston Turizmni rivojlantirishda hududning jozibadorligini oshirish 

uchun, uning tarixiy-madaniy  potensiali katta rol o‗ynaydi. U esa tarixiy 

yodgorliklar, me‘morial ziyoratgohlar va boshqa  ma‘naviy-madaniy  yodgorliklar, 

xalq hunarmandchiligi, muzeylarni o‗z ichiga oladi. O‗zbekistonda 7,4 mingdan 

ziyod madaniy meros ob‘ektlari bo‗lib, ulardan 209 tasi YuNESKOning 

Butunjahon meros ob‘ektlari ro‗yxatiga kiritilgan. Bundan tashqari, respublikada 

11 ta milliy bog‗ va davlat qo‗riqxonasi, 12 ta qo‗riqxona, 106 ta muzey va 

sayѐhlarni jalb qilish mumkin bo‗lgan ko‗plab boshqa ob‘ektlar ham mavjud. 

Masalan, tarixiy obidalar turizmini rivojlantirish uchun, Buxoro, Xiva, Samarqand, 

Shahrisabz, Toshkent shaharlaridagi va respublikamiz turli viloyat hamda 

tumanlaridagi tarixiy obidalarga sayohatni tashkil qilish maqsadga muvofiq. 

Turizmning rivojlanishi qo‗shimcha yo‗l qurilishi, sayyoxlik marshrutlarini 

yaratish ekologik qiyinchiliklarni keltirib chikaradi: garchi bu boyliklar mintaqa va 

mamlakat rivojiga qo‗shimcha qiymat qo‗shishi mumkin bo‗lsa-da, tabiiy va 

madaniy merosga zarar yetkazishidan muhofaza qilish zarur.  

Xulosa. Bugungi kunda O‗zbekistonda turizmni rivojlantirish turistlarga 

xizmat ko‗rsatish tizimini kengaytirish va ular uchun barcha sharoitlarni yaratish 

maqsadida yangi turistik majmualar, mehmonxonalar, kempinglar va restoranlar, 

barlar qurilishi uchun katta mablag‗ ajratilmoqda. Turizmni rivojlantirish uchun 

yangi ish o‗rinlari, turizmning yangi turlarini yaratish, turistik xizmatlarni tashkil 

qilish bilan bog‗liq katta vazifalar turibdi. Jumladan keyingi yillarda 

soddalashtirilgan viza rejimi qo‗llanuvchi mamlakatlar sonini oshirish, elektron 

kirish vizalarini rasmiylashtirish va berish tizimi ishlay boshlagani sohani rivojiga 

katta qo‗shdi. Bu esa, shubhasiz, mamlakatimizdagi aholi farovonligi darajasining 

oshishiga turtki beradi. Ayni paytda biz bor kuchimizni ichki (mahalliy turizm va 

ziyorat) hamda tashqi turizmni rivojlantirishga yo‗naltirishimiz kerak. Shuningdek, 

turistik tashkilotlarga  xorijiy   investitsiyalar jalb etish, yangi turistik yo‗nalishlar tashkil 

etish, tarmoqni rivojlantirish uchun malakali kadrlar tayyorlashni hududlarda yuqori 

saviyada takomillashtirish va xizmat ko‗rsatishni jahon andozalariga tenglashtirishga 

intish amaliy ahamiyatga ega. Agarda respublikada turizm sohasini rivojlantirilsa, 

mamlakat iqtisodiy rivojlanishiga sezilarli ta‘sir ko‗rsatadi va valyuta tushumlarini 

oshirishi mumkin. 

Abstract. Tourism development is a multifaceted process that involves 

strategic planning, community engagement, and sustainable practices. This paper 

explores various aspects of tourism development, examining its economic, social, 

and environmental impacts. By analyzing existing literature, methodologies, and 

case studies, the study aims to provide a comprehensive understanding of effective 

tourism development strategies. 

Аннотация. Развитие туризма — это многоаспектный процесс, 

включающий стратегическое планирование, вовлечение сообщества и 

устойчивые практики. В данной статье рассматриваются различные аспекты 

развития туризма, анализируются его экономические, социальные и 

экологические последствия. Путем анализа существующей литературы, 

методологий и примеров, исследование стремится предоставить 

всестороннее понимание эффективных стратегий развития туризма. 

Ключевые слова. Развитие туризма, устойчивый туризм, вовлечение 

сообщества, экономическое воздействие, экологическое воздействие, 

стратегическое планирование 


